Коми Республикаын врач дорӧ «номерок» позьӧ босьтны телефон пыр.

Врач дорӧ приём вылӧ позьӧ гижӧдчыны 8-800-200-8212 телефон пыр «Телефон пыр могмӧдан шӧринӧ» звӧнитчӧмӧн.

Врач дорӧ позьӧ гижӧдчыны тадзи:

- пациент висьталӧ Телефон пыр могмӧдан шӧринса специалистлы колана бурдӧдан да висьӧмъясысь ӧлӧдан учреждениелысь нимсӧ, специалистсӧ да приём вылӧ колана кадсӧ;

- Телефон пыр могмӧдан шӧринса оператор гижӧ пациентлысь ов, ним, вич, пациентлысь СНИЛС (медицинскӧя быть страхуйтан системаын гражданинлӧн торъя лицевӧй тшӧтлысь страхӧвӧй номер) да телефон номерсӧ да пасйӧ мортсӧ Услугаяс сетан федеральнӧй сервисысь;

- оператор висьталӧ пациентлы приёмлӧн кадпас да кад йылысь. Приём вылӧ «талончик» позьӧ босьтны регистратураысь. Колана дырйи сійӧс позьӧ босьтны электроннӧй пошта пыр.

Звӧнокъяс примитӧны да видлалӧны уджалан лунъясӧ 9 чассянь 21 часӧдз. Уджавтӧм кадӧ воӧм звӧнокъяс гижӧны автоответчик вылӧ, мый бӧрын Телефон пыр могмӧдан шӧринса специалистъяс видалӧны запросъяссӧ да йитчӧны шыӧдчысьяскӧд.

«Врач дорӧ приём вылӧ электроннӧя гижӧдчӧм» федеральнӧй сервис пыртӧма 51 медицина организацияын, кӧні сетӧны первичнӧй медико-санитарнӧй отсӧг канму, муниципальнӧй да асшӧр эмбура медицинскӧя быть страхуйтан система серти. Врач дорӧ приём вылӧ электроннӧя гижӧдӧны быд гражданӧс. Сервисӧ лоӧ пыртӧма  расписание татшӧм специалистъяс дорӧ: врач-терапевт, врач-педиатр, общӧй практикаа врач (семейнӧй врач), врач-стоматолог, врач-акушер-гинеколог дорӧ. Гражданаӧс кутасны примитны сідзжӧ http://www.gosuslugi.ru Канму услугаяслӧн ӧтувъя портал пыр гижӧдӧмӧн.

